


Barruko ibilbideak 

Bost gonbidatuek barruko bidezidorretatik eramango gaituzte, 
sakoneko bidexka apaletatik.

Paisaia ikusgarriak alde batera utzita, leku xumeetara eta intimoetara 
begiratzeko gonbitea egiten digute, eurentzat oso bereziak diren 
bazterretara gerturatzeko keinua.

Sarritan bakoitzaren haurtzarora egiten dute bidaia. Rilke poeta handiak 
esan zuenez, horixe omen da “gure aberri bakarra”.

Munduko lekurik kutunena denez, euren burua horra loturik dago. Leku 
hori gure jatorria izango da urliarentzat; helmuga sandiarentzat; eta 
ametsen lurralde hauskorra berendiarentzat.

Ale honetara ekarri ditugun gonbidatuentzat toki horiek Durangaldean 
daude.

e  Txelu Angoitia





ASUN LÓPEZ
Urrike liburudenda.  
Durango

Bizitza osoa eman dut Urrike liburudendan liburu artean pasioz, 
gogotsu, lanean eta berriz ere egin beharko banu gustura egingo nuke.

Urrike, liburuen salmentarako denda izateaz gain irakurketarekin 
erlazionatutako hainbat ekimenen gunea izan da, eta  baita, bezero  
eta lagunen arteko harremanentzako lekua ere. Horregatik denagatik 
harro egoteko moduan nago.

Bihotza jarri dut lan horretan, eta trukean, maitasuna eta 
errekonozimendua jaso dut. Ezer gehiago eskatu al da?

Eskerrik asko guztioi!







Jose Jabier ABASOLO "tiliño"
Txonpolo. Iurreta

San Salbador hurrengo domekan hasten ziren dantzarien entsaiuak. 
“Txonpolo”neko arboladian batzen ziren herriko mutil gazteak. 
Bandererua aukeratzen ebazen zortzi mutil. Behin baino gehiagotan 
haserretuko ziren, hainbaten. Dantzan egin gure eta ezin! Honetarako, 
auzo guztietatik elkartzen ziren sasoiko mutilak.



ZOE IGARTIBURu
Zenita. Elorrio

Etxetik hurbil dagoen leku bat
txikia nintzenean joaten nintzena 
eta urteak pasa ahala itzultzerakoan
neskatxo hori naizela sentitzen dut,
aldea,
gaur badakidala nor izan nahi dudan.





iokin elortza
Goienkale, Durango

Durangaldeko txoko bat aukeratzeko gonbitea luzatu zidatenean 
zalantza gutxi eduki nuen, Goienkale.

Asko dira bertan ditudan oroitzapen ederrak, eta ziur nago,  
asko direla ere gogoan ez ditudan bizipen ederrak.

Ez naiz bakarra izango, Goienkalek belaunaldi asko batu ditu, 
lagunak egin, familiak sortu, proiektuak hasi….zer ez den 
Goienkalen gertatu, bizi dadila Goienkale!







Begoña Urizar
"Txabolakue". Urkiola

Urkiolako Letonakorta baserria, 
etxekoontzat 'Txabolakue'. 
Hire jaiotetxea, 
denon etxea,
familia batu baten sorleku, 
umetako ametsik gozoenen habia.
Saibigainen altzoan, 
Urkiolako ikuspegirik ederrenen behatoki, 
urte askoan Urkiola aldean 
familian egindako udako oporren lekuko isil.
Hortxe hago, Azkorbe, 'Txabolakuen',
etxeko epelean,
betiko legez besoak eta bihotza zabalik
hainbeste maite duan Anbotoko gailurreriara begira,
Mariurrikeren zaintzapean.
Hortxe ondoen, bai,
bake eta atseden lekuan,
heure etxean,
'Txabolakuen'.


